
"Pengiktirafan merupakan satu daya penggerak untuk
membangunkan profesionalisme, melonjakkan prestasi
kompetensi warga kerja, serta menjana keberhasilan
perkhidmatan setiap organisasi. Melalui pengiktirafan yang
diberikan, ia sebenarnya menggalakkan lebih banyak tindakan
dan merangsang pemikiran seseorang kakitangan tersebut
untuk mempercayai bahawa dirinya memiliki potensi dan
kemampuan untuk terus menyumbang kepada kemajuan dan
kejayaan organisasinya. Pekerja yang berkualiti merupakan
aset utama sesebuah organisasi". 

YB Dato' Nor Azmi Diron
Setiausaha Kerajaan Negeri Selangor



PROGRAM OUTREACH
IMUNISASI COVID-19
(PERINGKAT NEGERI
SELANGOR (IMUNISEL) 

Kerajaan Negeri telah
melancarkan Program Outreach
Imunisasi COVID-19 Selangor
(Imunisel) dalam usaha bagi
meluaskan capaian untuk
pendaftaran vaksin COVID-19.

Program Imunisel merupakan sistem yang akan digerakkan oleh
pemimpin tempatan antaranya Pejabat Pusat Khidmat Dewan
Undangan Negeri (DUN) dan Parlimen, Ahli Majlis, Ketua
Kampung atau wakil penduduk di negeri ini untuk membantu
setiap pihak berkelayakan mendaftar bagi pengambilan vaksin
COVID-19.

Menurut YAB Dato’ Seri Amirudin
Shari, Dato’ Menteri Besar Selangor,
Kerajaan Negeri mempunyai pelan
dan perancangan strategik yang
tersendiri untuk melawan Covid-19
dan ini merupakan salah satu usaha
yang dilaksanakan oleh Pasukan
Petugas Pencegahan COVID-19
Selangor (STFC).

Tarikh : 4 April 2021
Tempat : Dataran Puchong Permai

Program ini berperanan bagi membantu golongan yang
tidak mempunyai akses kepada telefon pintar untuk
mendaftar bagi pengambilan vaksin COVID-19 secara
manual melalui kaunter-kaunter dan juga pemberian kad
Imunisel kepada pihak yang berkelayakan.

Program ini telah dirasmikan oleh YAB Dato’ Amirudin
Shari, Dato’ Menteri Besar Selangor, diiringi YB Dr. Siti
Mariah Mahmud, Exco Kesihatan Awam, Perpaduan,
Pembangunan Wanita & Keluarga Selangor, serta YB Dato’
Seri Dr Dzulkefly, Pengerusi STFC.

Menurut data
Jabatan Perangkaan
pada 2019, sekitar 37
peratus isi rumah di
Selangor tidak
mempunyai capaian
kepada internet dan  
telefon pintar dan
justeru itulah
program ini
diwujudkan.

C O P Y R I G H T  P O R T A L  T E C H  2 0 2 3

SESI SERAH SURAT
PENEMPATAN 
PEGAWAI KANAN
KERAJAAN

Dato' Zamani Ahmad bin Mansor
Datuk Bandar 

Majlis Bandaraya Shah Alam (MBSA)
14 Jun 2021

Tuan Ir. Haji Lokman bin Haji Nasir
Pengarah

Jabatan Kerja Raya Negeri Selangor
15 Mei 2021

Tuan Mohamad Zahri bin Samingon
Timbalan Setiausaha Kerajaan (Pengurusan)

Pejabat Setiausaha Kerajaan Negeri
15 Jun 2021

TAHNIAH DIUCAPKAN KEPADA 125 

 PENERIMA ANUGERAH PERKHIDMATAN

CEMERLANG BAGI TAHUN 2020

Seramai 125 penjawat
awam dari Pejabat
Setiausaha Kerajaan
Negeri Selangor dan
4 jabatan telah
menerima Anugerah
Perkhidmatan
Cemerlang (APC)
2020, yang diraikan
dalam satu majlis.
Majlis ini telah disampaikan oleh YAB
Dato’ Seri Amirudin Shari, Dato’
Menteri Besar Selangor dan diiringi
YB Dato’ Nor Azmie Diron, Setiausaha
Kerajaan Negeri Selangor. 

Tarikh : 7 April 2021
Tempat : Banquet Dewan Jubli Perak Sultan Abdul Aziz

Mereka terdiri daripada warga kerja yang berkhidmat di Pejabat
Setiausaha Kerajaan Negeri Selangor seramai 63 penerima,
Perbendaharaan Negeri Selangor seramai 17 penerima, Pejabat Tanah
dan Galian Selangor (PTGS) seramai 29 peserta, Lembaga Perumahan
dan Hartanah Selangor (LPHS) seramai 10 penerima dan Majlis Sukan
Negeri Selangor (MSN) seramai 6 penerima. 

Majlis ini amatlah
bermakna bagi

memberikan
pengiktirafan dan

penghargaan kepada
warga kerja yang

telah menunjukkan
prestasi kerja yang

cemerlang
sepanjang tahun

2020.



Tahniah diucapkan
kepada penerima!!

MAJLIS 
ANUGERAH

CEMERLANG (APC) 

Sekitar Majlis Anugerah Perkhidmatan Cemerlang
(APC) Agensi Kerajaan yang dihadiri oleh YB Dato'
Nor Azmie Diron, Setiausaha Kerajaan Negeri
Selangor.

MAJLIS ANUGERAH CEMERLANG (APC) MAJLIS DAERAH KUALA SELANGOR (MDKS)
Tarikh : 7 April 2021

Tarikh : 8 April 2021
MAJLIS ANUGERAH CEMERLANG (APC) LEMBAGA URUS AIR SELANGOR (LUAS)

Tarikh : 8 April 2021
MAJLIS ANUGERAH CEMERLANG (APC) PEJABAT DAERAH DAN TANAH PETALING

Tarikh : 8 April 2021
MAJLIS ANUGERAH CEMERLANG (APC) MAJLIS BANDARAYA PETALING JAYA (MBPJ)

Tarikh : 9 April 2021
MAJLIS ANUGERAH CEMERLANG (APC) MAJLIS BANDARAYA SHAH ALAM (MBSA)

MAJLIS MAHABBAH RAMADAN 2021

Tarikh : 23 April 2021

BANTUAN KHAS KEWANGAN (BKK) SEMPENA HARI RAYA AIDILFITRI

Ibarat durian runtuh
kepada penjawat
awam, Bantuan Khas
Kewangan (BKK)
sempena Hari Raya
Aidilfitri sebanyak
setengah bulan gaji
atau minimum
RM1,000 kepada
semua penjawat
awam di negeri ini.
Ini adalah sebagai
penghargaan
terhadap komitmen
dan sumbangan para
penjawat awam
Negeri Selangor.
Kerajaan Negeri
telah
memperuntukkan
RM22.67 juta dan
dibayar pada 19 Mei
2021.

Pemberian BBK ini juga turut

diberikan kepada semua

anggota perkhidmatan

Kerajaan Negeri termasuk

Ahli Majlis Mesyuarat

Kerajaan Negeri, Speaker,

Timbalan Speaker, Ahli

Dewan Undangan Negeri,

pengurusan tertinggi dan

anggota perkhidmatan

kerajaan negeri yang gajinya

dibayar oleh Kerajaan

Persekutuan.

Pemimpin masyarakat iaitu Pengerusi
Majlis Pengurusan Komuniti Kampung
(MPKK), Pegawai Perhubungan
Kampung Baru/Bagan/Tersusun, Ketua
Komuniti India dan Penyelia Wanita
Berdaya juga memperoleh bantuan BKK
RM1,000 dan Penggerak Belia Selangor
(PeBS) menerima RM500. Manakala bagi
Setiausaha MPKK dan petugas masjid
iaitu Nazir, Imam, Siak dan Bilal pula
akan menerima sebanyak RM500 yang
akan disumbangkan melalui
Tanggungjawab Sosial Korporat (CSR)
Anak Syarikat Kerajaan Negeri.

MEMORANDUM PERSEFAHAMAN (MOU)
ANTARA WANITA BERDAYA SELANGOR (WBS)

DAN OPEN UNIVERSITY MALAYSIA (OUM)



ENAM DARIPADA PENERIMA BIASISWA BAKAL
MENGIKUTI PROGRAM DIPLOMA MANAKALA
SELEBIHNYA AKAN MENGIKUTI PROGRAM IJAZAH
SARJANA MUDA BAGI AMBILAN MEI 2021.
Satu Memorandum Persefahaman (MoU) telah
ditandatangani antara Wanita Berdaya Selangor (WBS) dan
Open University Malaysia (OUM) pada 4 Mei 2021 bagi
menjalin kolaborasi strategik dalam menggalakkan,
membangunkan dan mengukuhkan pelbagai bentuk inisiatif
dan kerjasama akademik serta penyelidikan antara kedua-
dua belah pihak.

TARIKH : 4 MEI 2021

Menerusi MoU berkenaan, Kerajaan Negeri

Selangor menerusi WBS bersetuju untuk

menaja seramai 10 orang pelajar wanita

bagi menyambung pengajian di OUM di

bawah Program Pembelajaran Sepanjang

Hayat dengan jumlah tajaan sebanyak

RM200,000.

MoU telah ditandatangani oleh

Presiden/Naib Canselor OUM, YBhg Prof

Dato’ Dr Mansor Fadzil, dan Ketua Pegawai

Eksekutif WBS, Puan Siti Kamariah binti

Ahmad Subki.

Majlis yang berlangsung di Bangunan SUK

Selangor, Shah Alam, turut disaksikan oleh

Menteri Besar Selangor, Yang Amat

Berhormat Dato’ Seri Amirudin bin Shari,

dan Pengerusi Jawatankuasa Tetap

Kesihatan Awam, Perpaduan dan

Pembangunan Wanita & Keluarga Negeri

Selangor, YB Dr Siti Mariah binti Mahmud.

Kerjasama antara OUM dan WBS dilihat mampu menjadi pemangkin dalam usaha

membangunkan kemahiran dan intelektual ahli WBS dan seterusnya memartabatkan golongan

wanita untuk lebih berdaya saing serta mampu menguasai pelbagai bidang ilmu termasuk

perniagaan, pengurusan, sains gunaan, pendidikan dan sains sosial.

Penajaan biasiswa tersebut telah diilhamkan oleh WBS pada tahun 2020 bagi merealisasikan

Dasar Wanita Selangor bagi memperkasa wanita menerusi tiga teras utama iaitu Badan Pemikir,

Pembinaan Kapasiti dan Program Pemberdayaan Wanita. WBS berhasrat untuk terus menyokong

pembangunan para wanita dalam pelbagai sektor ekonomi, sosial, pendidikan dan budaya yang

mampu memberi manfaat kepada masyarakat.

"Sebanyak lebih kurang 500

hidangan bubur lambuk

disediakan oleh Kelab Pegawai

Tadbir Diplomatik Negeri

Selangor untuk diagihkan kepada

kakitangan di Bangunan Pejabat

SUK Selangor."




EDARAN BUBUR
LAMBUK KELAB
PEGAWAI TADBIR
DAN DIPLOMATIK
(KPTD) SELANGOR 
Ramadan sinonim dengan edaran bubur

lambuk di kebanyakan tempat, dengan tujuan

memperkukuh semangat kejiranan dan

persaudaraan sesama Islam. Kebanyakan

mereka akan mengambil kesempatan untuk

memberikan kepada orang ramai sebagai

juadah pilihan untuk berbuka puasa.

Tarikh : 5 Mei 2021

SIDANG
MEDIA 
KHAS
COVID-19
SELANGOR 

Sidang Media Khas Covid-19 Selangor oleh

YB Dr Siti Mariah, Pengerusi Jawatankuasa

Tetap Kesihatan Awam Negeri Selangor

bersama YB Datuk Seri Dr Dzulkefly Ahmad,

Pengerusi Selangor Task Force Covid-19

(STFC), telah diadakan pada 19 Mei 2021

bertempat di Bilik Gerakkan Bangunan

Annex khusus bagi menjelaskan isu-isu

berkaitan Covid-19.

Tarikh : 19 Mei 2021



PEJABAT SETIAUSAHA KERAJAAN NEGERI SELANGOR,
Bangunan Sultan Salahuddin Abdul Aziz Shah,
40503, Shah Alam, Selangor Darul Ehsan.
Telefon: 03-55447000


